
Pé na Curta 
A montaña a través do audiovisual.

Organiza: Asociación de Escaladores Ourensáns (ASESOU) con motivo do
seu XX Aniversario. 

Resumo
1.Quen pode participar? – Maiores de 18 anos

2.Que temos que facer? – Unha curtametraxe de máximo 10 minutos no
que a temática xire entorno a actividades de montaña/natureza e
etnografía asociadas á montaña. Valorarase que o contido teña un fío
argumental. 

3.Que requisitos ten que cumprir?- Ser unha obra orixinal. Deberá estar
subtitulado (no caso de precisalo) en galego ou castelán. 

4.Que premios hai? – Premio do Público (300€ en material de montaña)
e premios do Xurado (1º de 500€ en metálico, 2º de 300€ en material, e
3º de 200€ en material)

5.Ata cando podo mandar a miña curta? 31 de octubre.
6.Onde se verá a miña curta? – Online, a través da Plataforma Festhome,

para unha criba das 10 mellores curtas seleccionadas polo público. Esta
selección se proxectará o día 27 de novembro no Auditorio Municipal de
Ourense, momento no que se realizará unha última votación, que
ponderará o voto global. A proxección das tres mellores curtas
seleccionadas polo xurado terá lugar durante as conferencias que
acontecerán os días 28 e 29 de novembro.

Bases estendidas: 

Obxecto:
A ASOCIACION DE ESCALADORES OURENSÁNS (ASESOU) organiza polo
seu XX aniversario un festival de curtametraxes, o cal ten como obxectivo 
fomentar e dar a coñecer a través de filmes de curta duración diferentes
actividades (alpinismo, escalada, espeleoloxía, barranquismo, carreiras por
montaña…), así como aspectos da natureza e etnografía vinculado á
montaña. O festival levarase a cabo durante os días 27, 28 e 29 de
novembro no Teatro Principal de Ourense e no Auditorio Municipal de
Ourense. 

Participantes: 
Poderán participar persoas/ equipos maiores de 18 anos de calquera
nacionalidade, pero residentes en España.

Requisitos das curtametraxes: 
· Poderán participar curtametraxes de documental, ficción ou animación de
mínimo un minuto e máximo 10 minutos de duración no que o eixo
vertebrador sexan as actividades, a natureza ou a etnografía vencelladas a
montaña.
· Cada persoa ou equipo poderá presentar un máximo de tres obras.
·As curtametraxes e calquera variación delas, non poderan ter sido
realizadas con fins turísticos e/ou publicitarios.

· As propostas poden ser mudas, en lingua galega, castelá ou noutros
idiomas, neste último caso será preciso a incorporación de subtítulos en
galego ou castelán. Valorarase en calquera caso a adición de subtítulos para
todo o filme ou a súa dobraxe a lingua de signos. Os subtítulos deberán
estar en arquivo de subtítulos con código de tempo (.SRT). 
· As curtametraxes deberán presentarse en formato: 

Vídeo HD .mp4m audio aac
Vídeo HD .mp4, audio aac.

· Resolución recomendada 1920x1080. Resolución mínima 1280x720. 

Premios 
Premio do público: 300€ en material de montaña
Premios do xurado: 

1º premio: 500€ en efectivo
2º premio: 300€ en material de montaña
3º premio: 200€ en material de montaña

O xurado poderá outorgar mencións especiais se así o considera. 
Os premios están suxeitos a retención fiscal vixente.
Un premio poderá quedar baleiro se o xurado considera que ningunha obra
se axusta as características requeridas.
En caso de empate, considerarase o premio “ex aequo” para ambos
participantes.

Inscrición
· A inscrición é gratuita
· Data límite para a inscrición: 31 de outubro
· As curtas presentaranse a través da plataforma Festhome.

Selección e proxección
· O xurado determinará a mostra oficial que se proxectará os días 27 , 28 e
29 de novembro durante os actos oficiais do XX Aniversario do ASESOU e
outorgará o premio e mencións especiais.
·As curtas premiadas daranse a coñecer no acto do día 29 de novembro.
·Serán excluidos aqueles materiais que sexan considerados obscenos,
violentos, sexistas, xenófobos, racistas ou que vulneren algún dereito
fundamental das persoas. 
·A decisión do xurado será irrevocable. 

Proxección das curtas
· As curtas seleccionadas serán proxectadas durante os días 28 e 29 de
novembro de 2025 durante os actos oficiais do XX aniversario ASESOU
· O formato de proxección será a través da plataforma Festhome, e
presencial os días do festival.
· Non está previsto o pago de dereitos de exhibición ou tasas. 
· A organización poderá reproducir e difundir as curtas seleccionadas e
premiadas en iniciativas culturais, redes sociais e outros medios, existentes
ou por existir, que considere oportunos.

Composición do xurado
O xurado estará composto por cinco persoas con experiencia e
recoñecemento nos ámbitos audiovisual, creativo e técnico, todas elas
vinculadas de maneira directa ou indirecta ao mundo da montaña e da
natureza.
A súa función será visionar as obras seleccionadas, valorar os seus méritos
e decidir os premios establecidos nestas bases.
Os nomes das persoas integrantes do xurado faranse públicos antes do
inicio do festival.

Observacións legais
1.  O/a participante garantiza que é propietario exclusivo dos dereitos de

propiedade intelectual sobre a curta inscrita. Tamén garantiza que non
existe ningunha limitación legal, contractual nin de ningunha outra índole
que poida reducir a facultade da organización de exhibir públicamente a
obra presentada. Do mesmo xeito, manifesta contar cas autorizacións
pertinentes de persoas ou entidades propietarias de dereitos sobre os
diferentes elementos que aparezan na obra presentada: músicas,
imaxes, grafismos, etc. 

2.  Exonérase a organización (Pé na Curta e ASESOU) de calquera
responsabilidade derivada de reclamacións de terceiros en materia de
propiedade intelectual.

3.  A participación en Pé na Curta supón a aceptación destas bases. 


